
				এই পাতাটির মুদ্রণ সংশোধন করা প্রয়োজন। 
* ம்". டி. வட
নিসিয়ানদের স্বায়ত্তশাসন NA
মাসিদোনিয়ানগণ র্তাহার সহিত অগ্রসর হইতে অনিচ্ছুক হইবে না। এই জন্যই তিনি নিসিয়াবাসী দিগকে স্বাধীন ও তাহাদিগের স্বায়ত্তশাসন বজায় রাখিলেন এবং তিনি তাহাদিগের শাসনতন্ত্র অবগত হইয়া উহার প্রশংসা করিলেন। অধিকন্তু, তিনি তঁহার সহিত তাহাদের তিনশত অশ্বারোহী (১) ও শাসন-সমিতি হইতে একশত নির্বাচিত ব্যক্তি প্রেরণ করিতে অনুরোধ করিলেন । তিনি আকোফিসকে নিসিয়া প্রদেশের শাসনকৰ্ত্তা নিযুক্ত করিয়া তাহাকেই এই নির্বাচন করিতে আদেশ করিলেন। কথিত আছে যে, আকোফিস। ইহা শ্রবণ করিয়া হাস্য করিলে, আলেকজান্দার তাহার হান্তের কারণ জিজ্ঞাসা করিলেন। তদুত্তরে আকোফিস নিবেদন করিলেন“হে রাজনী! একটী নগর হইতে তাহার একশত নাগরিক নির্বাচিত হইলে তাহা কি প্রকারে সুশাসিত হইতে পারে ? যদি নিসিয়াবাসীদের মঙ্গল আপনার বাঞ্ছনীয় হয়, তাহা হইলে আপনি তিনশত অশ্বারোহী অথবা আরও অধিক অশ্বারোহী গ্ৰহণ করুন। একশত উপযুক্ত অধিবাসী অপেক্ষ। আপনি দুইশত অনুপযুক্ত নাগরিক গ্ৰহণ করুন; তাহা হইলে আপনি নগরকে এক্ষণে যেরূপ সুশাসিত দেখিতেছেন প্ৰত্যাগমন কালেও সেইরূপ সুশাসিত দেখিবেন।” এই প্রকারে তিনি আলেকজান্দারকে সন্তুষ্ট করিলেন এবং তিনি কেবল একশত অশ্বারোহী চাহিলেন-একশত নাগরিক বা তাহদের স্থলাভিষিক্ত অন্য কাহাকেও লাইলেন না। কিন্তু, তিনি আকোফিসকে নিজ পুত্ৰ ও ভাগিনেয়াসহ তাহার অনুগমন করিতে অনুরোধ করিলেন।
(১) এই অশ্বারোহী সৈন্য এই সময় হইতে ৩২৬ খ্ৰীষ্টপূর্বাব্দের অক্টোবর মাস পৰ্য্যন্ত আলেকজান্দারের সহগামী হইয়াছিল।
st-9, 8

